
K
lima larrialdiak

hainbat ertze-

tatik erasango

dio gizakien,

animalien eta

ekosistemen osasunari, eta ondo-

rioak jada hasi dira nabaritzen.

Planetaren berotzea mugatuta ere,

atzera-bueltarik ez duten puntu

batzuk igaro ditu Lurrak jada.

Elkarri lotuta dauden fenome-

noetan gertatzen ari diren aldake-

ten ondorioz, askotarikoak izan

daitezke larrialdiak ekarriko di-

tuen osasun arazoak. Baina, behin

hori jakinda, nola egin aurre alda-

keta horiei osasunean ahalik eta

gutxien eragin dezaten? «Argi

dago klima larrialdia geratzeko

etorri dela. Helburuak argia izan

behar du: hark osasunean dituen

eraginak aztertu, eta horiek mu-

rrizteko neurriak diseinatu»,

azaldu du Estrella Miquelezek.

Urrun joan gabe, Nafarroan ber-

tan ezartzen ari dira neurri ho-

riek, LIFE-IP Nadapta-CC proiek-

tuaren bidez. Egitasmoak hanka

ugari ditu, eta horietako batean

Osasun Publikoko goi teknikaria

da Miquelez, osasunari dagokion

arloan. Klima aldatzeak dakar-

tzan ondorioak neurtu, eta horiek

gizakien osasunari mehatxu egi-

ten dietenean prebentzio neu-

rriak proposatzen dituzte.

Larrialdiak aurten izan duen

ondorio erakusgarrienean jarri

du arreta Miquelezek: tenperatu-

raren igoeran. Nafarroan, zehaz-

ki, 2004. urtetik ari dira beroaldiei

aurre egiteko planak lantzen, bai-

na LIFE-IP Nadapta-CC proiek-

tuak, azken urteetako igoera iku-

sita, plan horiek eguneratu eta

hobetzen dihardu: bi eremu iso-

klimatiko bereizi dituzte —Ebroko

Erribera eta Nafarroako erdialdea

eta iparraldea—, eta horietan ten-

peratura atalase espezifikoak fin-

katu; tenperaturek muga horiek

igarotzen dituztenean hasten dira

osasunean eragiten. «Metodolo-

gia epidemiologikoa erabiliz kal-

kulatzen ditugu alertak, hilkorta-

suna eta tenperatura kontuan

hartuta», azaldu du Miquelezek. 

Beste faktore batzuk ere kon-

ren maila kontrolpean izateko,

hiru neurgailu ezarri dituzte: Do-

nezteben, Tuteran eta Iruñean.

Polena identifikatu eta zenbatu

egiten da horietan, eta udabe-

rrian, kopurua nabarmen igotzen

denean, informazio hori heda-

tzen dute. «Zabalpena garrantzi-

tsua da. Gobernuak eta Iruñeko

Udalak daukan sistema baten bi-

dez, norbanako bakoitzari egu-

nero bidaltzen zaio polenaren

mailaren informazio eguneratua.

Geroz eta jende gehiagok eska-

tzen du, polenak alergietan era-

gin handia daukalako».

Atmosferaren kutsadurak ere

nabarmen eragiten du osasune-

an, Miquelezen arabera. «Nafa-

rroan kutsadura maila ez da oso

handia, baina, Osasunaren Mun-

du Erakundeak joan den urtean

adierazi zuenez, maila txikietan

ere eragin nabarmena dauka osa-

sunean». Hain zuzen, airearen

kutsadura neurtu, eta unean une-

ko egoera ikusgai dauka Nafarro-

ako Gobernuak.

Bektoreen kontrola
Bektoreen bidezko gaixotasunen

transmisioa da beste garrantzizko

puntu bat: Nafarroan, zehazki, ti-

gre eltxoa gertutik zaintzen dute

2016. urtetik, dengearen, sukar

horiaren eta chikungunyaren gi-

sako gaixotasunak transmititze-

ko arriskua zabaltzen duelako.

Euli horien arrautzentzako tran-

tuan hartzekoak dira. «Uda ha-

sieran bero alerta bat badago, osa-

sunean izango dituen ondorioak

okerragoak izango dira udaren

amaieran gaudenean baino, gor-

putzari ez diolako egokitzeko as-

tirik eman». Bero boladei aurre

egiteko plana ekainaren 1ean jarri

ohi da martxan, eta irailaren

15ean bukatzen da. Aurten, maia-

tzean aktibatu zuten, tenperatura

beroen ondorioz, eta oraindik in-

darrean dirau. «Lan eremuan ere

indar handia jarri dugu. 250 en-

presatara bisitak egin ditugu, ba-

koitzean estres termikoa nola ku-

deatzen den ikuskatzeko, eta

modu egokian egin dezaten ja-

rraibideak emateko».

Baina beroa larrialdiak daka-

rren ondorioetako bat baino ez

da. Nabarmen eragiten du beste

arlo batzuetan ere: esaterako, ai-

rearen kalitatean. Atmosferaren

kutsadura, polena eta bektoreen

bidez transmititzen diren gaixo-

tasunak, besteak beste. Polena-

pak ezarri dituzte Nafarroako

hainbat txokotan, eta astero bildu

eta aztertzen dira. Mota horretako

eltxoen arrastoren bat aurkituz

gero, ale helduentzako tranpak

ere ezartzen dituzte. «Hala ere,

arrisku maila igotzeko, eremu ho-

netan dengea edo transmititzeko

arriskua duten bestelako gaixota-

sunen kasuren batek agertu be-

harko luke, eta hori oraindik ez da

gertatu». Bidasoan agertu zen ti-

gre eltxoa, baina kontrolerako

tratamendua ezarri zuten. «El-

txoak agertzeko zaurgarriagoak

diren eremuak ere identifikatu di-

tugu. Badakigu garraio bidez

etortzen direla; autoetan edo ka-

mioietan. Beraz, Nafarroako erre-

pide sare inguruan jartzen dugu

arreta».Tenperatura igoerari lo-

tuta agertu daitezke zenbait pato-

geno eta kutsatzaile ere:campilo-

bactereta legionella izeneko bak-

terioak, esaterako. 

«Orain modu argiagoan ikus-

ten hasi dira klima larrialdiak osa-

sunean izan ditzakeen arazoak,

eta herritarrak eta profesionalak

hasiak dira kontzientzia hartzen,

baina oraindik kosta egiten da

arrisku horiek gizarteari ikusa-

raztea», nabarmendu du Mique-

lezek. Azpimarratu du modu «in-

tersektorialean» egin behar zaio-

la aurre arazoari: «Hirigintza, ga-

rraioa, osasungintza... Arlo asko-

tan era bateratuan lan egin behar

da». 

Adituak bat datoz: klima larrialdiaren ondorioetako batzuk saihetsezinak dira jada,
eta saihetsezinak, horrenbestez, horiek osasunean izango dituzten eraginak. Horien
inpaktua urritzeko abian diren planetako bat da LIFE-IP-Nadapta-CC, Nafarroan.

Datorrenari aurrea hartuz

Polena neurtzeko Donezteben (Nafarroa) ezarri duten gailuetako bat. LIFE-IP NADAPTA-CC

Bilboko termometro bat,

uztailaren 17an. LUIS TEJIDO / EFE

«Modu
intersektorialean egin
behar zaio aurre (...) arlo
askotan era bateratuan
lan egin behar da»
Estrella Miquelez
LIFE-IP Nadapta-CC

K
ode genetikoa baino

askoz garrantzi-

tsuagoa da kode

postala, osasunari

dagokionez». Horrela hasi du Pa-

txi Galarraga arkitektoak BERRIA-

rekin izan duen solasaldia. «Gure

ohiturek asko baldintzatzen dute

osasuna, eta ohitura horiek gure

ingurunea baldintzatzen dute: ea

garraioa daukagun edo ez, berde-

guneak dauzkagun...», azaldu du.

Miren Vives arkitektoa ere bat da-

tor Galarragarekin; biek egiten du-

te lan Zarauzko Projekta Urbes hiri

aholkularitza bulegoan. Era bere-

an, gure ingurunea geroz eta na-

barmenago baldintzatzen du kli-

ma larrialdiak, eta alderantziz; gu-

re hirigintza egiteko moduak bul-

tzatu egin dezake klima larrialdia.

Hiriei gehiago eragingo die la-

rrialdiaren ondorioek herriei bai-

no, bi adituek azaldu dutenez. Hi-

rietan «bero uharteak» sortzen

direlako, besteak beste. Hala ere,

Vivesek nabarmendu du Euskal

Herriko abiapuntua «nahiko

ona» dela, hiri gutxi dagoelako,

eta herriak ez direlako handiak.

Esan duenez, hamabost minutu-

ko hirien kontzeptuaz asko hitz

egin da hirigintzaren munduan

azken urteetan, osasuna eta ja-

sangarritasuna batzen dituelako:

«Hau da, bizitokia, lan lekua, ai-

sialdirako lekua edo ikasketeta-

koa eskura edukitzea garraio pu-

blikoan, oinez edo bizikletan joa-

teko». Euskal Herrian, ordea,

kontrako norabidea hartzen ari

dela esan du Vivesek: «Gipuzko-

an eta Bizkaian, batez ere, herri

gehienek betetzen dituzte baldin-

tza horiek, baina azken urteetan

hirien eta azpiegitura handien al-

deko apustua egin dugu, egitura

jasangarriago horren kaltetan».

Hiri eta herrietan erabiltzen

den garraio motak ere eragin zu-

zena dauka planetaren eta giza-

kiaren osasunean. «Garraiobide

osasungarriak sustatu behar dira,

eta osasungarriak ez direnei itu-

rria moztu», azaldu du Galarra-

gak. Herbehereetako adibidea ja-

rri du: Amsterdam autoz beteta

egon ohi zen, baina 1973an, Pe-

trolioaren krisiadeitua hasteare-

kin batera, hirian autoak nabar-

men gutxitzeko hautua egin zu-

ten. «Errezetak zaharrak dira,

baina borondatea falta da. Autoei

trabak jarri behar zaizkie, eta ga-

rraio publikoa eta bizikleta susta-

tu. Eta hori nola egiten da? Bide

horiek lehiakorragoak eginez».

Hari horri jarraituz, azaldu du ga-

rraio jasangarriagoa aukeratzeko

«baldintzak» eskaini behar dire-

la: «Zarauztik Bilbora autobus

bat badaukat bi euroan, zentroan

uzten nauena eta geldialdirik egi-

ten ez duena, ez zait burutik pasa-

tuko autoa hartzea».

Hiriak «zartagin»
Hirien hazteko modua ere gaitze-

tsi du Vivesek: «Hirien berrone-

ratzea ez denez formularik erra-

zena eta errentagarriena, orain-

dik ere lurzoru berriak

kontsumitzea eta artifizializatzea

izaten da joera ohikoena. Baina

lurzoru iragazkorrak behar dira

beroarekin hiria zartagin bat ez

bihurtzeko, eta ura modu natural

batean irits dadin lurrera». 

Hirigintzan, energiaren kudea-

keta ere beste arazo larri bat da,

Vivesen aburuz: «Energia au-

rreztea sustatuko duen plangin-

tza integrala behar da, eraikine-

tan, garraioan eta jardueretan

eragingo duena». Baina neurri

horien arlo soziala azaleratu du

Galarragak, esaterako beroaren

kasuan: «Eragiten dio batez ere

etxe txikia daukanari, ondo isola-

tu gabe daukanari, behar beste

errekurtsorik ez daukanari aire

girotua jartzeko, edo oporretan

joan ezin denari». 

Izan ere, adierazi du klima la-

rrialdiari aurre egin eta osasune-

an ahalik eta gutxien eragiteko

herritarrei «aukerak» bermatu

behar zaizkiela: «Urrezko araua

da: ohitura osasungarriek erraze-

nak izan behar dute: irisgarriak,

eskura daudenak eta merkeak».

Ingurumenari begira jasangarria den hiri batek onura ekartzen dio
gizakiaren osasunari ere. Ondorio horretara heldu dira Patxi Galarraga
eta Miren Vives, Projekta Urbes hiri aholkularitza bulegoko kideak.

Nola eraiki hiri

osasuntsu bat larrialdian

Miren Vives eta Patxi Galarraga, Zarautzen. GORKA RUBIO / FOKU


